
四瀆祠碑銘

作者：王褒 (南北朝)　北周

本作品收錄於《王司空集》

版本信息

靈祠嶽立，貝闕雲浮。寂寥詭怪，髣髴神遊。姬嬴分國，河渭合流。桃花春水，靈草孤

洲。潼鄉河曲，汾陰睢壤。亂流不度，龍門難上。河魚送迎，江妃來徃。水開通跡，山

臨高掌。智以藏徃，神以知來。榮光離合，雲氣徘徊。水仙遺操，津吏餘杯。波息川后，

浪靖瞻臺。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

